
Vamanabhagavatproktam Svasthanavarnanam

வாமநப⁴க³வத்ப்ரோக்தம் ஸ்வஸ்தா²நவர்ணநம்

ஶ்ரீப⁴க³வாநுவாச ।
ஆத்³யம் மாத்ஸ்யம் மஹத்³ரூபம் ஸம்ஸ்தி²தம் மாநஸே ஹ்ரதே³ ।
ஸர்வபாபக்ஷயகரம் கீர்தநஸ்பர்ஶநாதி³பி: ⁴ ॥ 1॥
கௌர்மமந்யத்ஸந்நிதா⁴நம் கௌஶிக்யாம் பாபநாஶநம் ।
ஹயஶீர்ஷம் ச க்ரு’ஷ்ணாம்ஶே கோ³விந்த³ம் ஹஸ்திநாபுரே ॥ 2॥
த்ரிவிக்ரமம் ச காலிந்த்³யாம் லிங்க³பே⁴தே³ ப⁴வம் விபு⁴ம் ।
கேதா³ரே மாத⁴வம் ஶௌரிம் குப்³ஜாம்ரே ஹ்ரு’ஷ்டமூர்த⁴ஜம் ॥ 3॥
நாராயணம் ப³த³ர்யாம் ச வாராஹே க³ருடா³ஸநம் ।
ஜயேஶம் ப⁴த்³ரகர்ணே ச விபாஶாயாம் த்³விஜப்ரியம் ॥ 4॥
ரூபதா⁴ரமிராவத்யாம் குருக்ஷேத்ரே குருத்⁴வஜம் ।
க்ரு’தஶௌசே ந்ரு’ஸிம்ஹம் ச கோ³கர்ணே விஶ்வகர்மிணம் ॥ 5॥
ப்ராசீநே காமபாலம் ச புண்ட³ரீகம் மஹாம்ப⁴ஸி ।
விஶாக²யூபே ஹ்யஜிதம் ஹம்ஸம் ஹம்ஸபதே³ ததா²॥ 6॥
பயோஷ்ணாயாமக²ண்ட³ம் ச விதஸ்தாயாம் குமாரிலம் ।
மணிமத்பர்வதே ஶம்பு⁴ம் ப்³ரஹ்மண்யே ச ப்ரஜாபதிம் ॥ 7॥
மது⁴நத்³யாம் சக்ரத⁴ரம் ஶூலபா³ஹும் ஹிமாலயே ।
வித்³தி⁴ விஷ்ணும் முநிஶ்ரேஷ்ட ஸ்தி²தமோஷதி⁴ஸாநுநி ॥ 8॥
ப்⁴ரு’கு³துங்கே³ஸுவர்ணாக்ஷம் நைமிஷே பீதவாஸஸம் ।
க³யாயாம் கோ³பதிம் தே³வம் க³தா³பாணிநமீஶ்வரம் ॥ 9॥
த்ரைலோக்யநாத²ம் வரத³ம் கோ³ப்ரதாரே குஶேஶயம் ।
அர்த்³த⁴நாரீஶ்வரம் புண்யே மாஹேந்த்³ரே த³க்ஷிணே கி³ரௌ ॥ 10॥
கோ³பாலமுத்தரே நித்யம் மஹேந்த்³ரே ஸோமபீதி²நம் ।
வைகுண்ட²மபி ஸஹ்யாத்³ரௌ பாரியாத்ரேऽபராஜிதம் ॥ 11॥

கஶேருதே³ஶே தே³வேஶம் விஶ்வரூபம் தபோத⁴நம் ।
மலயாத்³ரௌ ச ஸௌக³ந்தி⁴ம் விந்த்⁴யபாதே³ஸதா³ஶிவம் ॥ 12॥
அவந்திவிஷயே விஷ்ணும் நிஷதே⁴ஷ்வமரேஶ்வரம் ।
பாஞ்சாலிகம் ச ப்³ரஹ்மர்ஷே பாஞ்சாலேஷு வ்யவஸ்தி²தம் ॥ 13॥
மஹோத³யே ஹயக்³ரீவம் ப்ரயாகே³ யோக³ஶாயிநம் ।
ஸ்வயம்பு⁴வம் மது⁴வதே அயோக³ந்தி⁴ம் ச புஷ்கரே ॥ 14॥
ததை²வ விப்ரப்ரவர வாராணஸ்யாம் ச கேஶவம் ।
அவிமுக்தகமத்ரைவ லோலஶ்சாத்ரைவ கீ³யதே ॥ 15॥
பத்³மாயாம் பத்³மகிரணம் ஸமுத்³ரே வட³வாஸுக²ம் ।
குமாரதா⁴ரே பா³ஹ்லீஶம் கார்திகேயம் ச ப³ர்ஹிணம் ॥ 16॥
அஜேஶே ஶம்பு⁴மநக⁴ம் ஸ்தா²ணும் ச குருஜாங்க³லே ।
வநமாலிநமாஹுர்மாம் கிஷ்கிந்தா⁴வாஸிநோ ஜநா:॥ 17॥
வீரம் குவலாயாரூட⁴ம் ஶங்க²சக்ரக³தா³த⁴ரம் ।
ஶ்ரீவத்ஸாங்கமுதா³ராங்க³ம் நர்மதா³யாம் ஶ்ரிய: பதிம் ॥ 18॥
மாஹிஷ்மத்யாம் த்ரிநயநம் தத்ரைவ ச ஹுதாஶநம் ।
அர்பு³தே³ ச த்ரிஸௌபர்ணம் க்ஷ்மாத⁴ரம் ஸூகராசலே ॥ 19॥
த்ரிணாசிகேதம் ப்³ரஹ்மர்ஷே ப்ரபா⁴ஸே ச கபர்தி³நம் ।
ததை²வாத்ராபி விக்²யாதம் த்ரு’தீயம் ஶஶிஶேக²ரம் ॥ 20॥
உத³யே ஶஶிநம் ஸூர்யம் த்⁴ருவம் ச த்ரிதயம் ஸ்தி²தம் ।
ஹேமகூடே ஹிரண்யாக்ஷம் ஸ்கந்த³ம் ஶரவணே முநே ॥ 21॥
மஹாலயே ஸ்ம்ரு’தம் ருத்³ரமுத்தரேஷு குருஷ்வத² ।
பத்³மநாப⁴ம் முநிஶ்ரேஷ்ட²ஸர்வஸௌக்²யப்ரதா³யகம் ॥ 22॥
ஸப்தகோ³தா³வரே ப்³ரஹ்மந் விக்²யாதம் ஹாடகேஶ்வரம் ।
தத்ரைவ ச மஹாஹம்ஸம் ப்ரயாகே³ऽபி வடேஶ்வரம் ॥ 23॥
ஶோணே ச ருக்மகவசம் குண்டி³நே க்⁴ராணதர்பணம் ।
பி⁴ல்லீவநே மஹாயோக³ம் மாத்³ரேஷு புருஷோத்தமம் ॥ 23॥
ப்லக்ஷாவதரணே விஶ்வம் ஶ்ரீநிவாஸம் த்³விஜோத்தம ।
ஶூர்பாரகே சதுர்பா³ஹும் மக³தா⁴யாம் ஸுதா⁴பதிம் ॥ 25॥

கி³ரிவ்ரஜே பஶுபதிம் ஶ்ரீகண்ட²ம் யமுநாதடே ।
வநஸ்பதிம் ஸமாக்²யாதம் த³ண்ட³காரண்யவாஸிநம் ॥ 26॥
காலிஞ்ஜரே நீலகண்ட²ம் ஸரய்வாம் ஶம்பு⁴முத்தமம் ।
ஹம்ஸயுக்தம் மஹாகோஶ்யாம் ஸர்வபாபப்ரணாஶநம் ॥ 27॥
கோ³கர்ணே த³க்ஷிணே ஶர்வம் வாஸுதே³வம் ப்ரஜாமுகே² ।
விந்க்⁴யஶ்ர்ரு’ங்கே³ மஹாஶௌரிம் கந்தா²யாம் மது⁴ஸூத³நம் ॥ 28॥
த்ரிகூடஶிக²ரே ப்³ரஹ்மந் சக்ரபாணிநமீஶ்வரம் ।
லௌஹத³ண்டே³ஹ்ரு’ஷீகேஶம் கோஸலாயாம் மநோஹரம் ॥ 29॥
மஹாபா³ஹும் ஸுராஷ்ட்ரே ச நவராஷ்ட்ரே யஶோத⁴ரம் ।
பூ⁴த⁴ரம் தே³வகாநத்³யாம் விதே³ஹாயாம் குஶப்ரியம் ॥ 30॥
கோ³மத்யாம் சா²தி³தக³த³ம் ஶங்கோ²த்³தா⁴ரே ச ஶங்கி²நம் ।
ஸுநேத்ரம் ஸைந்த⁴வாரண்யே ஶூரம் ஶூரபுரே ஸ்தி²தம் ॥ 31॥
ருத்³ராக்²யம் ச ஹிரண்வத்யாம் வீரப⁴த்³ரம் த்ரிவிஷ்டபே ।
ஶங்குகர்ணம் ச பீ⁴மாயாம் பீ⁴மம் ஶாலவநே விது:³॥ 32॥
விஶ்வாமித்ரம் ச க³தி³தம் கைலாஸே வ்ரு’ஷப⁴த்⁴வஜம் ।
மஹேஶம் மஹிலாஶைலே காமரூபே ஶஶிப்ரப⁴ம் ॥ 33॥
ப³லப்⁴யாமபி கோ³மித்ரம் கடாஹே பங்கஜப்ரியம் ।
உபேந்த்³ரம் ஸிம்ஹலத்³வீபே ஶக்ராஹ்வே குந்த³மாலிநம் ॥ 33॥
ரஸாதலே ச விக்²யாதம் ஸஹஸ்ரஶிரஸம் முநே ।
காலாக்³நிருத்³ரம் தத்ரைவ ததா²ऽந்யம் க்ரு’த்திவாஸஸம் ॥ 35॥
ஸுதலே கூர்மமசலம் விதலே பங்கஜாஸநம் ।
மஹாதலே கு³ரோ க்²யாதம் தே³வேஶம் சா²க³லேஶ்வரம் ॥ 36॥
தலே ஸஹஸ்ரசரணம் ஸஹஸ்ரபு⁴ஜமீஶ்வரம் ।
ஸஹஸ்ராக்ஷம் பரிக்²யாதம் முஸலாக்ரு’ஷ்டதா³நவம் ॥ 37॥
பாதாலே யோகி³நாமீஶம் ஸ்தி²தஞ்ச ஹரிஶங்கரம் ।
த⁴ராதலே கோகநத³ம் மேதி³ந்யாம் சக்ரபாணிநம் ॥ 38॥
பு⁴வர்லோகே ச க³ருட³ம் ஸ்வர்லோகே விஷ்ணுமவ்யயம் ।

மஹர்ல்லோகே ததா²ऽக³ஸ்த்யம் கபிலம் ச ஜநே ஸ்தி²தம் ॥ 39॥
தபோலோகேऽகி²லம் ப்³ரஹ்மந் வாங்மயம் ஸத்யஸம்யுதம் ।
ப்³ரஹ்மாணம் ப்³ரஹ்மலோகே ச ஸப்தமே வை ப்ரதிஷ்டி²தம் ॥ 40॥
ஸநாதநம் ததா²ஶைவே பரம் ப்³ரஹ்ம ச வைஷ்ணவே ।
அப்ரதர்க்யம் நிராலம்பே³ நிராகாஶே தபோமயம் ॥ 41॥
ஜம்பூ³த்³வீபே சதுர்பா³ஹும் குஶத்³வீபே குஶேஶயம் ।
ப்லக்ஷத்³விபே முநிஶ்ரேஷ்ட² க்²யாதம் க³ருட³வாஹநம் ॥ 42॥
பத்³மநாப⁴ம் ததா² க்ரௌஞ்சே ஶால்மலே வ்ரு’ஷப⁴த்⁴வஜம் ।
ஸஹஸ்ராம்ஶு:ஸ்தி²த: ஶாகே த⁴ர்மராட் புஷ்கரே ஸ்தி²த:॥ 43॥
ததா² ப்ரு’தி²வ்யாம் ப்³ரஹ்மர்ஷே ஶாலக்³ராமே ஸ்தி²தோऽஸ்மயஹம் ।
ஸஜலஸ்த²லபர்யந்தம் சரேஷு ஸ்தாவரேஷு ச ॥ 44॥
ஏதாநி புண்யாநி மமாலயாநி ப்³ரஹ்மந் புராணாநி ஸநாதநாநி ।
த⁴ர்மப்ரதா³நீஹ மஹௌஜஸாநி ஸங்கீர்தநீயாந்யக⁴நாஶநாநி ॥ 45॥
ஸங்கீர்தநாத் ஸ்மரணாத்³த³ர்ஶநாச்ச ஸம்ஸ்பர்ஶநாதே³வ ச தே³வதாயா: ।
த⁴ர்மார்த²காமாத்³யபவர்க³மேவ லப⁴ந்தி தே³வா மநுஜா:ஸஸாத்⁴யா:॥ 46॥
ஏதாநி துப்⁴யம் விநிவேதி³தாநி மமாலயாநீஹ தபோமயாநி ।
உத்திஷ்ட² க³ச்சா²மி மஹாஸுரஸ்ய யஜ்ஞம் ஸுராணாம் ஹிஹிதாய விப்ர ॥ 47॥
புலஸ்த்ய உவாச ।
இத்யேவமுக்த்வா வசநம் மஹர்ஷே விஷ்ணுர்ப⁴ரத்³வாஜம்ரு’ஷிம் மஹாத்மா ।
விலாஸலீலாக³மநோ கி³ரீந்த்³ராத் ஸ சாப்⁴யக³ச்ச²த் குருஜாங்க³லம் ஹி ॥ 48॥
இதி ஶ்ரீவாமநபுராணே நவதிதமாऽத்⁴யாயாந்தர்க³தம் ப⁴ரத்³வாஜரு’ஷயே

வாமநப⁴க³வத்ப்ரோக்தம் ஸ்வஸ்தா²நவர்ணநம் ஸமாப்தம் ।
வாமநபுராண । அத்⁴யாய 90/1-46॥

